
ਜ਼ੀਨਾ: ਪਉੜੀ

ਜ਼ੀਨਾ ਅੰਦਰੂੰ ਚੜ੍ਹੈਸੂੰ।

(ਪਉੜੀ ਅੰਦਰੋਂ ਚੜ੍ਹਾਗੇ) 

ਜੀਰਨਾ/ਜੀਵਰਨਾ/ਦਿਉਰਨਾ: ਰਿਸਣਾ

ਸੰਤੋਖ ਰਖੋ, ਅਗਲੀ ਖੱਟੀ ਤਾਂ ਜੀਰੇ/ਜੀਵਰੇ/ਜਿਉਰੇ।

(ਸਬਰ ਕਰੋ, ਪਹਿਲੀ ਕਮਾਈ ਤਾਂ ਰਿਸ ਲਵੇ) 

ਜੀਰਾਣ: ਸ਼ਮਸ਼ਾਨ

ਲਾਲ ਵੰਞਾਏ ਵਿਚ ਜੀਰਾਣ।

(ਸ਼ਮਸ਼ਾਨ ਵਿਚ ਲਾਲ ਗੁਆ ਬੈਠੇ ਹਾਂ)

ਜੁਆਂਹ/ਜਵਾਂਹ: ਕੰਡਿਆਲੀ ਪਿੱਠ ਵਾਲਾ ਰੀਂਗਣਾ ਜੀਵ

ਸਚ ਜਾਣ, ਮੈਕੂੰ ਜੁਆਂਹ/ਜਵਾਂਹ ਇਥਾਈਂ ਡਿਸੀ ਹਾਈ।

(ਸੱਚ ਮੰਨ, ਮੈਨੂੰ ਜਵਾਂਹ ਇਥੇ ਹੀ ਦਿਸੀ ਸੀ) 

ਜੁਤਣਾ: ਹੱਲ ਅਗੇ ਜੁੜਨਾ

ਪਹਾਰੂ ਕਾਈ ਹੈ ਨਹੀਂ ਤੇ ਰੁਤ ਵੈਂਦੀ ਪਈ ਹੈ, ਆਪ ਹੀ ਜੁਤਸਾਂ।

(ਪਹਾਰੂ ਹੈ ਨਹੀਂ, ਰੁਤ ਜਾ ਰਹੀ ਹੈ, ਆਪ ਹੀ ਹੱਲ ਅਗੇ ਜੁੜੂੰ) 

ਜੁਲ: ਚਲ,ਜੁਲੂ: ਚਲੀਏ,ਜੁਲਾਂ: ਜਾਵਾਂ,ਜੁਲਸੂੰ:ਚਲਾਂਗੇ,

ਜੁਲਸਾਈਂ:ਚਲੇ ਜਾਵਾਂਗੇ

ਜੁਲੂੰ, ਤੂੰ ਵੀ ਜੁਲ, ਮੈਂ ਵੀ ਜੁਲਾਂ, ਨਹੀਂ ਸਾਰੇ ਜੁਲਸੂੰ/ਜੁਲਸਾਏ।

(ਚਲੀਏ, ਤੂੰ ਵੀ ਚਲ, ਮੈਂ ਵੀ ਜਾਵਾਂ, ਨਹੀਂ ਸਾਰੇ ਚਲਾਂਗੇ/ਚਲੇ ਜਾਵਾਂਗੇ) 

ਜੂੜ: ਨੂੜ ਕੇ

ਰਸਿਆ ਨਾਲ ਜੂੜ (ਨੂੜ) ਕੇ ਲੈ ਗਏ। 

ਜੇਡ/ਜੇਡਾ:

ਧ੍ਰੋਹ (ਧੋਖੇ) ਜੇਡ/ਜੇਡਾ (ਜਿੰਨਾ) ਕੋਈ ਪਾਪ ਨਹੀਂ ਹੁੰਦਾ। 

{{overfloat left|ਜ਼ੇਰਾਇਤ/ਜ਼ਰਾਇਤ: ਨਜੂਮ

ਅਗੇ ਜ਼ੇਰਾਇਤ/ਜ਼ਰਾਇਤ ਕਢੀਦੇ, ਵੰਞਾਚੀ ਸ਼ੈ ਕਿੱਥੇ ਹੈ।

(ਅੱਗੇ ਨਜ਼ੂਮ ਲਗਾਂਦੇ, ਗੁਆਚੀ ਚੀਜ਼ ਕਿਥੇ ਹੈ) 

ਜ਼ੇਵਰ: ਗਹਿਣੇ

ਵਹੁਟੀ ਦੇ ਜ਼ੇਵਰ ਗਾਹਣੇ ਰਖ ਕੇ ਡੰਗ ਸਾਰਿਆ।

(ਵਹੁਟੀ ਦੇ ਗਹਿਣੇ, ਗਹਿਣੇ ਰੱਖ ਕੇ ਵੇਲਾ ਲੰਘਾਇਆ) 

ਜੋਖਮ ਖ਼ਤਰਾ

ਪਾਣੀ ਬਹੂੰ ਗਹਿਰਾ ਹੇ, ਵੜਨਾ ਜੋਖਮ ਦਾ ਕੰਮ ਹੈ।

(ਪਾਣੀ ਬਹੁਤ ਡੂੰਘਾ ਹੈ, ਵੜਨਾ ਖਤਰੇ ਦਾ ਕੰਮ ਹੈ) 

ਜੋਰੂ: ਪਤਨੀ

ਚੁੱਪ ਕਰਕੇ ਬੈਠਾ ਰਾਹਵੇਂ, ਜੋਰੂ ਦਾ ਗੁਲਾਮ। 

(ਚੁੱਪ ਕਰਕੇ ਬੈਠਾ ਰਹੀਂ, ਪਤਨੀ ਦਾ ਗੁਲਾਮ)

